
ஜைனம் இன் சம்வத் 2083 கண்ணோட்டம், தீபாவளி

சுபமுகூர்த்த பங்குப் பரிந்துரைகளுக்காக வங்கி,
விருந்தோம்பல், தகவல் தொழில்நுட்பம் மற்றும்

தொலைத்தொடர்பு துறைகள் முழுவதிலும் ஐந்து பங்குகளை
அடையாளம் காட்டுகிறது

சென்னை – 7 நவம்பர், 2026 ஒரு முழுமையான நிதிச் சேவை நிறுவனமான ஜைனம், சம்வத் 2082 காலகட்டத்தில்
இந்திய பங்குச் சந்தையின் செயல்திறனை மதிப்பாய்வு செய்து, வரவிருக்கும் ஆண்டிற்கான ஐந்து பங்குகளை
அடையாளம் காண்கின்ற தனது வருடாந்திர தீபாவளி முஹூரத் பிக்ஸ் 2026 - சம்வத் 2083 ஆய்வு அறிக்கையை
வெளியிட்டுள்ளது.

ஏப்ரல்–ஜூன் 2026 காலாண்டில் தொடர்ந்த பொருளாதார வேகத்தை பிரதிபலிக்கின்ற 7.8% உண்மையான மொத்த
உள்நாட்டு உற்பத்தி வளர்ச்சியை இந்தியா பதிவு செய்தது. சம்வத் 2082 காலத்தில், பங்குச் சந்தை செயல்திறன் சந்தை
மூலதனப் பிரிவுகளுக்கு இடையே வேறுபட்டிருந்தது; அக்டோபர் 21, 2025 அன்று நடைபெற்ற முஹூரத் வர்த்தக
அமர்வுக்கும் அக்டோபர் 30, 2026 க்கும் இடையில் நிஃப்டி 50 10.88% சரிந்தது, சென்செக்ஸ் 11.81% வீழ்ச்சியடைந்தது.

நிஃப்டி மிட்கேப் 150 மற்றும் நிஃப்டி ஸ்மால்கேப் குறியீடுகள் முறையே 4.21% மற்றும் 3.02% சரிந்தன. இந்த அறிக்கை
இந்த நகர்வுகளை, மாறிவரும் மதிப்பீடுகள், உள்நாட்டு முதலீட்டுச் செயல்பாடு மற்றும் இந்திய மூலதனச் சந்தைகளைப்
பாதிக்கும் உலகளாவிய வளர்ச்சிகள் ஆகியவற்றுடன் சேர்த்து ஆராய்கிறது.

இத்தகைய சவால்கள் இருந்தபோதிலும், நிதியாண்டு 2027 முதல் காலாண்டில் உண்மையான மொத்த உள்நாட்டு
உற்பத்தி 7.8% வளர்ந்ததுடன் இந்தியாவின் பொருளாதார வளர்ச்சி மீள்திறனுடன் தொடர்ந்தது. இந்த அறிக்கை
தொடர்ச்சியான உள்நாட்டு முதலீட்டாளர் பங்கேற்பையும் எடுத்துக்காட்டுகிறது; செப்டம்பர் 2026 இல் மாதாந்திர SIP
வரவுகள் ₹32,490 கோடியை எட்டி சாதனை படைத்தன, அதே நேரத்தில் இந்த ஆண்டில் FPI பங்கு விற்பனை ₹3 லட்சம்
கோடியைத் தாண்டியது.

சம்வத் 2083-க்காக, ஜைனம் இன் ஆய்வுக் குழு அடிப்படை மற்றும் தொழில்நுட்ப பகுப்பாய்வின் கலவையின் மூலம் தி
இந்தியன் ஹோட்டல்ஸ் கம்பெனி லிமிடெட் (IHCL), எச்டிஎஃப்சி பேங்க், கோட்டக் மஹிந்திரா பேங்க், டெக் மஹிந்திரா
மற்றும் பாரதி ஹெக்சாகாம் ஆகிய ஐந்து பங்குகளை அடையாளம் கண்டுள்ளது. இந்தத் தேர்வுகள் விருந்தோம்பல்,
தனியார் துறை வங்கியியல், தகவல் தொழில்நுட்ப சேவைகள் மற்றும் தொலைத்தொடர்பு ஆகிய துறைகளில்
பரவியுள்ளன. இந்த ஆய்வு ஒவ்வொரு நிறுவனத்தின் வணிக செயல்திறன், நிதிநிலை, மதிப்பீடுகள், வளர்ச்சி வாய்ப்புகள்
மற்றும் முக்கிய அபாயங்களை மதிப்பிடுகிறது.

ஜைனம் இன் ஆய்வுத் தலைவர் – ரீடைல் புரோக்கிங் (AVP) ஹிமான்ஷு குப்தா கூறும்பொழுது, " புவிசார் அரசியல்
வளர்ச்சிகள் மற்றும் கச்சா எண்ணெய் விலைகள் முதல் நாணய மதிப்பு மாற்றங்கள் மற்றும் வெளிநாட்டு முதலீட்டாளர்
வரத்து வரை பல வெளிப்புற காரணிகளால் சந்தை செயல்திறன் வடிவமைக்கப்பட்ட ஒரு ஆண்டாக சம்வத் 2082
இருந்தது. அதே நேரத்தில், உள்நாட்டு பொருளாதார வளர்ச்சி மற்றும் தொடர்ச்சியான SIP பங்கேற்பு ஆகியவை இந்திய
சந்தையின் முக்கிய அம்சங்களாக இருந்தன. நாம் சம்வத் 2083-இல் நுழையும் இந்த வேளையில், முதலீட்டாளர்கள்
வணிகங்களை அவற்றின் வருவாய் செயல்திறன், மதிப்பீடுகள், வளர்ச்சி வாய்ப்புகள் மற்றும் அவற்றுடன் தொடர்புடைய
அபாயங்கள் ஆகியவற்றின் மூலம் மதிப்பிட வேண்டும். பல்வேறு துறைகளில் வாய்ப்புகளை அடையாளம் காண்பதற்கு
அடிப்படை ஆய்வு மற்றும் தொழில்நுட்ப பகுப்பாய்வை எங்களின் ஐந்து தேர்வுகள் ஒன்றிணைக்கின்றன. இந்த
பங்குகளை மதிப்பிடும்போது முதலீட்டாளர்கள் கருத்தில் கொள்ள வேண்டிய முக்கிய நிலைகள் மற்றும் அபாய
அளவுருக்களையும் இந்த அறிக்கை விவரிக்கிறது."என்று கூறினார்.



சம்வத் 2083-இல், இந்தியாவின் பொருளாதார மற்றும் கொள்கை சூழல், உலகளாவிய வட்டி விகிதங்கள், புவிசார்
அரசியல் முன்னேற்றங்கள், பண்டங்கள், நாணய மதிப்பு மாற்றங்கள், நிறுவன முதலீட்டு ஓட்டங்கள், சந்தை மதிப்பீடுகள்
மற்றும் முக்கிய குறியீடுகளில் உள்ள தொழில்நுட்ப போக்குகள் ஆகியவை அடங்கிய சந்தை போக்கை பாதிக்கக்கூடிய
காரணிகளைப் பற்றிய விரிவான மதிப்பீட்டை இந்த அறிக்கை வழங்குகிறது.

